
Yşk etegin tutmak gerek, akybet zowal olmaýa,
Yşkdan okyýan bir elip kimseden sowal olmaýa.
Yşk diýdigin söýer iseň, yşka jandan uýar iseň,
Yşk ýoluna jandyr pida, aňa pida mal olmaýa.

Asylzadalar nyşanyn eger bilmek dilär iseň,
Özi oglan-da olarsa, sözünde webal olmaýa.

https://kitapcy.su/ysk-etegin-tutmak-gerek/


Aryplardan nyşan budur, her köňülde häzir ola,
Kendiýi teslim eýleýe, sözde kylu-kal olmaýa.

Görmezmisiň sen aryýy, her bir çiçekden bal eder,
Siňek ile perwananyň ýuwasynda bal olmaýa.

Dürr-u jöwher istär iseň, aryplara hyzmat eýle,
Jahyl müň söz sözlär ise, magnyda mysgal olmaýa.

Misgin Ýunus, zähri-katyl yşk elinde tirýak olar,
Ylm-u amal, zuhd-u tagat, bes yşksyz halal olmaýa.

